
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
     1. Իրավական ակտի ընդունման անհրաժեշտությունը.
	   «Արամ Խաչատրյան» համերգասրահը մեր երկրի կարևորագույն համերգասրահն է: Երևանի կենտրոնում գտնվող թամանյանական ճարտարապետական գլուխգործոցը, որը համարվում է նաև հանրապետական նշանակության հուշարձան, երաժշտասեր հանրության առջև իր դռները բացել է 1953 թվականին՝ Հայֆիլհարմոնիայի «Մեծ դահլիճ» անվան տակ, իսկ 1979 թվականին այն վերանվանվել է «Արամ Խաչատրյան» համերգասրահի: 
    «Արամ Խաչատրյան» համերգասրահը Հայաստանում անցկացվող կարևորագույն միջազգային և հանրապետական մշակութային իրադարձությունների հիմնական հարթակն է (Արամ Խաչատրյանի անվան մրցույթ, «Երևանյան հեռանկարներ», «Արամ Խաչատրյան», «Երևանյան» փառատոներ և այլն):                                    
     2023 թ. Հայաստանը նշելու է Արամ Խաչատրյանի ծննդյան 120-ամյակը և մեծանուն կոմպոզիտորի անունը կրող համերգասրահի հիմնադրման 70-ամյակը: Այդ կապակցությամբ արտերկրում և Հայաստանում անց են կացվելու բազմաթիվ համերգներ, ցուցահանդեսներ և այլ նշանակալից միջոցառումներ, որոնց մասնակցելու նպատակով Հայաստան են ժամանելու անվանի երաժիշտ-կատարողներ, դիրիժորներ, արվեստագետներ, երաժշտական խմբեր:                 
        Կարևորելով առաջիկա հոբելյանները հավուր պատշաճի նշելու անհրաժեշտությունը, նպատակահարմար ենք համարում իրականացնել համերգասրահի բազկաթոռների ընթացիկ վերանորոգման աշխատանքները, որը թույլ կտա ապահովելու ոչ միայն հանդիսատեսի հարմարավետությունը այլև համերգասրահի գեղագիտական տեսքը:



     2. Ընթացիկ իրավիճակը և խնդիրները.
     Մեծանուն կոմպոզիտորի անունը կրող համերգասրահը, որի շենքը համարվում է նաև պատմամշակութային հուշարձան, իր գոյության 70 տարիների ընթացքում վերանորոգվել է ընդամենը 2 անգամ՝
·  1981-83 թթ.՝ շենքը լիովին վերակառուցվել և նորացվել է, բեմը վերազինվել է ժամանակակից հարմարանքներով, տեղադրվել են 1400 նոր ֆիննական բազկաթոռներ,
·  2003 թվականին՝ «Լինսի» հիմնադրամի աջակցությամբ շենքը, ճեմասրահն ու բեմը կրկին վերանորոգվել են, սակայն վերանորոգումը շրջանցել է բազկաթոռների փոփոխման կարևոր խնդիրը:
     Այսօր, անչափ կարևոր խնդիր է դարձել համերգասրահի բազկաթոռների վերանորգման հարցը, որոնք գտնվում են անմխիթար վիճակում և համերգների ընթացքում բավական մեծ անհարմարություն են ստեղծում ինչպես  հանդիսատեսի, այնպես էլ ելույթ ունեցողների համար: Մասնավորապես, վնասված են գրեթե բոլոր նստատեղերի ծալվող մեխանիզմները, որոնք լրացուցիչ աղմուկի պատճառ են դառնում ցանկացած շարժման դեպքում, բազկաթոռների փայտային մասերի ծածկույթը ևս վնասված է, իսկ սպունգը և կտորային հատվածները մաշված են, առանձին հատվածներում՝ ոչ պիտանի, և պետք է փոխարինվեն հատուկ համերգասրահների նստատեղերի համար նախատեսված սպունգով և կտորով: 
     Բացի այդ, բազկաթոռների բոլոր փայտային և կտորային մասերը պետք է մշակված լինեն անվտանգության նորմերին համապատասխանող նյութերով:
      Համերգասրահի բազկաթոռների վերանորոգումը պետք է կատարվի վերջիններիս աստիճանական փոխարինումով, որպեսզի չխաթարվի դահլիճի բնականոն գործունեությունը: 
     Հայաստանի ազգային ֆիլհարմոնիկ նվագախմբի բարերար Լուիզ-Սիմոն Մանուկյանի դուստրը՝ Ալիս Մանուկյանը հանդիպումների ընթացքում բազմիցս շեշտել է, որ պետական համանման աջակցության առկայության դեպքում, իր ղեկավարած հիմնադրամը նպատակադրված է մեծացնելու կառույցին հատկացվող աջակցության ծավալները:
    Կարևորելով առաջիկա հոբելյանները հավուր պատշաճի տոնելու անհրաժեշտությունը, նպատակահարմար ենք համարում իրականացնել վերանորոգման աշխատանքները, 


որը թույլ կտա ապահովելու ոչ միայն հանդիսատեսի հարմարավետությունը, համերգասրահի գեղագիտական տեսքը:
    3. Կարգավորման նպատակը և բնույթը.
   Համապատասխան ֆինանսական միջոցները ստանալով հնարավոր կլինի իրականացնել համերգասրահի բազկաթոռների վերանոգրման աշխատանքները, ինչն էլ իր հերթին կապահովի համերգասրահի գեղագիտական տեսքը և հարմարավետությունը հանդիսատեսի համար:
    4. Նախագծի մշակման գործընթացում ներգրավված ինստիտուտները և անձինք
	   Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
    5. Իրավական ակտի կիրարկման դեպքում ակնկալվող արդյունքը. 
    Արամ Խաչատրյանի ծննդյան 120-ամյակին և համերգասրահի 70-ամյակին ընդառաջ, համերգասրահը լիովին կբարենորոգվի, ինչը թույլ կտա ապահովելու ոչ միայն հանդիսատեսի հարմարավետությունը, այլև համերգասրահի գեղագիտական տեսքը:
    6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
   «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
    7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

     8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»
    Որոշման նախագիծը համահունչ է Հայաստանի Հանրապետության կառավարության 2021-2026 թվականների գործունեության միջոցառումների ծրագրի Մշակույթ բաժնի 43 կետի՝ Թատերահամերգային կազմակերպություններում նյութատեխնիկական բազայի  արդիականացում, 43.1 ենթակետին՝ Մշակութային հաստատությունների գույքի և նյութատեխնիկական բազայի  բարելավում, որը միտված է թատերահամերգային կազմակերպությունների գեղարվեստական կահավորման և բեմական հանդերձանքի ապահովմանը:
9. Այլ տեղեկություններ.
   Նվազեցվող գումարը պայմանավորված է 2022-2023 թթ. ուսումնական տարվա ընդունելության արդյունքում սովորողների թվի փոփոխությամբ:













